
ILITSERSUUT 
 

 

 

Illoqarfiup ilaanut pilersaarutip aalajangersartarpai sumiiffimmi aalajangersimasumi 
nunaminertat, illut nutaat, aqqusineeqqat, aqquserngit il.il. qanoq atorneqassanersut, 
inissinneqassanersut qanorlu iluseqassanersut.  

Illoqarfiup ilaanut pilersaarutip imarai nassuiaat aalajangersakkanullu tunngasut. 

Nassuiaammi naatsumik oqaluttuarineqarpoq illoqarfiup ilaanut pilersaarutip siunertai 
siunnerfiilu, illoqarfiup ilaanut pilersaarusiorfiup iluani eqqaanilu pissutsit, kiisalu  illo-
qarfiup ilaanut pilersaarutip pilersaarusiorneranut allanut tunngassut. 

Illoqarfiup ilaanut pilersaarut pituttuisuuvoq. 

Nunaminertat atorneqarnerat pillugu Inatsisartut peqqussutaat nr. 6, 19. december 1986-
imeersoq, nunaminertat atorneqarnerat pilersaarusiornerallu pillugit Nalunaarut nr. 23, 
18. november 1992-imersoq malillugu Kommunalbestyrelsip pisussaaffigaa illoqarfiup 
ilaanut pilersaarusiornissaq: 

• Kommunimut pilersaarutip piviusunngortinneqarnissaata qulakkeerneqarnissaa pisa-
riaqarpat. 

• Sanaartukkat annertuut, nunaminertanillu atugassiinerit aallartinnginnerini. 

Illoqarfiup ilaanut pilersaarusiornermut pisussaaffeqarnerup siunertaraa pilersaarusior-
nerup ataqatigiissuulluarnissaa innuttaasullu pilersaarusiornermut peqataatinneqarnis-
saat. 

Tamanna pillugu illoqarfiup ilaanut pilersaarummut siunnersuut, minnerpaamik sapaatit 
akunnerini 6-ini tamanut saqqummiunneqassaaq. Tamanna pereerpat, pilersaarutip inaa-
rutaasumik akuersissutigineqannginnerani Kommunalbestyrelsip akerliliissuteqartoqa-
simappat allannguutissatullu siunnersuuteqartoqarsimappat tamakku nalilersuiffigissa-
vai, pilersaarutip inaarutaasumik akuersissutigineqannginnerani. 

Illoqarfiup ilaanut pilersaarutip inatsisitigut sunniutai itinerusumik illoqarfiup ilaanut pi-
lersaarummi allaaserineqarput.  

NASSUIAAT 

Illoqarfiup ilaanut pilersaarutip tunuliaqu-
taa 
Nuummi umiatsiat inuinnaat pigisaat amerliar-
torusaarput, tamaattumik talittarfiit assut ami-
gaataapput. Pisariaqartitsineq tamanna ikior-
siivigiumallugu Kommunalbestyrelsip Qin-
ngutsinni nunaminertaq nuannaariutinut umiat-
sialivinnut atugassanngortippaa.  

Qinngorput, illoqarfiup immikkoortortaa nu-
taaq 2000-imi sanaartorfigalugu aallartinne-
qarpoq naatsorsuutigineqarporlu inissiat 2000-
t missaaniissasut 4.800-t misaannik najugaqar-
figineqartussat. Missiliorneqarpoq Nuummi 
innuttat 8-gaangata ataaseq umiatsiaqartartoq, 
tassa illoqarfiup immikkoortortaa nutaaq Qin-
ngorput sanaartorfigalugu naammassippat 
minnerpaamik umiatsiaatillit 600-sapput.  Illoqarfiup ilaanut pilersaaru-

siorfik Qinngorput sanaartorfigissarneqarneranut ata-
tillugu pisariaqarsimavoq umiatsialivimmi 
pinngortitaassutsimigut umiatsialivissaqqissup 
eqqaani utaqqiissaasumik kuffissualersuinis-
saq, kingusinnerusukkut ajornartoornermi 
kuuffissuartut atorneqartussanik. Illoqarfiup 
ilaanut pilersaarummi nunaminertaq siunerta-
mut illoqarfiup ilaanut pilersaarusiorfiup eq-
qaanut ilaatillugu atugassanngortinneqarpoq.  

Illoqarfiup ilaanut pilersaarutip siunertaa 
imaalu 
Illoqarfiup ilaanut pilersaarutip siunertaraa 
umiatsialiviup pinngortitaassutsimigut umiat-
sialivissaqqissup illoqarfiup ilaani innuttaasu-
nut atugassanngorlugu umiatsialivittut asiartar-
fittullu suliarineqarnissaata qulakkeerneqarnis-
saa. Pilersaarutip qulakkiissavaa umiatsiali-
viup umiatsiat amerlanerpaat inissaqartillugit 
suliarineqarnissaa, illoqarfiup immikkoortor-
taani umiatsiaatillit sapinngisamik amerlaner-
paat umiatsialivissamik pisariaqartitaat ikior-
siivigiumallugit. Pilersaarutip aamma qulak-
kiissavaa, innuttaasut sumiiffimmik asiartarfit-
tut atuerusuttut eqqarsaatigalugit, taqqassuma 
tulluartumik suliarineqarnissaa, umiatsialivik, 
sapusiaq sissarlu aqqusaarlugit pisuttuarsin-
naanngorlugit. Kiisalu pilersaarutip qulakkiis-

Pilersaarut pingaarneq Qinngorput 

savaa pinngortitap kusanartup erlinnartullu in-
narlerneqarani allanngortinneqannginnissaa.  

Pilersaarummi nunaminertaq nuannaariutinut 
umiatsialivinnut, puttasulianut, klubbinut, san-
navinnut, imarsiornermut tunngasunik pisiniar-
finnut imarsiortullu orsersortarfiinut atorneqar-
tussiaavoq. Tamakku saniatigut aamma sa-
naartorfissiat  cafénut, neriniartarfinnut, saq-
qummersitsivinnut assigisaannullu atorneqar-
tussaapput, illoqarfiup ilaani asiartarfittut kul-
turikkullu katersuuffittut atorneqartussatut.  

Piffissap ingerlanerani paasinarsiumaarpoq si-
nerissamut qanittumi atuuffiit allat pisariaqar-
nersut, tamaattumik nunaminertap kujataata 
tungaa allanut talittarfissatut atugassanngor-
tinneqassooq, soorlu assersuutigalugu aalisa-
gaarniartunut, immakkut ikaartaatinut, takor-
narianut allanullu.  

Pilersaarutip qulakkiissavaa illoqarfiup ilaata 
qeqqani pisuinnaat aqqutaannik aqqusineeqqa-
nik inissiaqarfinnut atassuteqarnissaa. Aamma 
pilersaarutip qulakkiissavaa sapusiap, talittar-
fiup sissallu illoqarfiup ilaani najugaqartunit 
tamanit tikinneqarsinnaanissaa angalaffigine-
qarsinnaanissaalu.  

Illoqarfiup ilaanut pilersaarutip qulakkiissavaa 
kuup kujataatungaata sanaartorfigineqanngin-
nissaa, tamatuma tungaa kuup kuullu qorlortup 
eqqaa asiartarfiussaaq.  

Pissutsit atuuttut 
Pinngortitaassutsimigut umiatsialivissaqqissoq 
illoqarfiup qeterisaata kangianiittoq qorlortulik 
kuulillu pinngortitaavoq kusanartorsuaq ka-
jungernartorlu. Tamatuma tungaa tassaavoq 
Qinngutsinni immap killinganut tikinneqarsin-
naasut ikittuinnaat ilaat, tamaani kujammut si-
nerissap annersaa sivingavallaarmat asiartar-
fissaqinnanilu. Taamaattumik tamanna illoqar-
fiup ilaani najugaqartunut asiartarfittut pingaa-
ruteqarpoq.  

Pinngortitaassutsimigut umiatsialivissaq-
qissup assilinera  

 

Tamanna ullumikkut pinngortitaavoq allan-
ngortinneqanngitsoq ataasiakkaanit umiatsiali-
vittut umiatsiaaqqanullu talittarfittut atorneqar-
toq. Avannamut kangimut isuani marlunnik 
kooqarpoq, taakku aputip aattornerata nalaani  

siallereerneratalu kingorna erngup assut kuuf-
figisarpai. Kuuk kujataa´tungaaniittoq pinner-
sumik qorlortuuvoq.  

Sineriak atuarlugu ikumatitsivigineqarsimasu-
nik peqartiterpoq qanittoq tikillugu Nuummi 
innuttaasut atorluartarsimagaat takussutissa-
qarpoq. 

Pinngortitaassutsimigut umiatsialivissaqqis-
sumi immap itissusaa nalinginnaasumik 5-6 
miiterisut ititigaaq. Immap itissusaa nikerar-
tuuvoq nalinginnaasumik 2.5 miiterit inorlugit 
sinnerlugilluunniit nikerartuulluni.  

Nuannaariutinut talittarfimmi immap 
itissusaa  

Sissap killinga 
Sineriak avannamut atuarlugu sissaq ujaraara-
qarpoq ornitassaqqissuulluni pinnguarfissaq-
qissuullunilu.  

Kujammut kimmullu sissaq annermik ujara-
qarpoq angisuunik qeqquaqarlunilu.  

Nunataa. 
Kujataata tungaaniippoq innaq avannamut 
sammisoq Innartallip tungaanut, tassanngaan-
niit nuannaariutinut umiatsialivimmut isikki-
veqarpoq. Sivinganeq innaangaatsiarpoq ataa-
siakkaanik maninnersalik. Kangimut nuna si-
vinganeqarpoq, maninnersaqarluni marlunnik, 
immap qaavaniit uuttorlugu 6 miiterit aamma 
16 miiterit missaasa akornanni qaffisinneru-
sumik, taamaariarluni qeterisaqarfiup tungaa-
nut Pisissia nuna suli sivinganerulluni. 

 

 

Seqernup anorillu pissusaat 
Umiatsialiviup kujammut kangimullu sammi-
sui portunersanit ilaatigut alanngisimasarpoq, 
tamannali ualikkut unnukkullu kitaaniit saq-
qarsimaneqarluartarluni.  

Tamaani annermik kujasimmik anorlertartuu-
voq avannertarlunilu. Umiatsialivik ilaatigut 
qaqqap kujataaniittup oqquaniippoq, kisianni 
kujasimmik anori kangisimmut saqittarpoq, 
qaqqat skåliusatut isikkullit pinngortitaassut-
simigut umiatsialiviup ungataaniittut pissutaal-
lutik. Kujasimmik anorlerajuttuuvoq, amerla-
nertigut sialummik, apummik persimillu nas-
sataqartartumik.  

Anorip pissusaa 

 



NASSUIAAT 
 Illoqarfiup ilaanut pilersaarut 4D3-1, Eqinga 

 

September  2006 Nuup Kommunea 7 

 

 

  Pinngortitaassutsimigut umiatsialivissaqqissoq kujataa´tungaaniit isigalugu 2005 

Nuannaariutinut umiatsialiviup pingaar-
nertut ilusaa 

Atuuffiit 

Sumiiffik immikkoortunut 6-inut aggulunne-
qassaaq.  

Sumiiffiup ilaani immikkoortortaq 1 nuannaa-
riutinut, talittarfittalimmik, umiatsialiveqarfis-
satut, sapusiamut, puttasulianut, klubbeqar-
nermut biilinullu uninngasarfinnut atugas-
sanngortinneqarpoq. 

Sumiiffiup ilaani immikkoortortaq 2 imarsior-
tunut orsersortarfimmut atugassanngortinne-
qarpoq. Taassuma saniatigut maqitsisarfeqas-
saaq, utaqqiisaasumillu kuuffissuaqassalluni, 
kingusinnerusukut ajornartoorfimmi atorneqar-
tartussamik.  

Sumiiffiup ilai 

Sumiiffiup ilaani immikkoortortaq 3 aalisak-
kanik tunitsivimmut, takornarianik angallati-
nut, immakkut ikaartaatinut assigisaannullu ta-
littarfissalimmut atugassanngortinneqarpoq. 
  

 

Sumiiffiup ilaani immikkoortortaq 4 nuannaa-
riartaatilinnut, peqatigiiffik qajaq, surfertartu-
nut, aqqartartunut sunngiffimmilu allanik 
sammisanut klubbinullu atugassanngortinne-
qarpoq. Tamakku saniatigut aamma imarsior-
nermut tunngasunik pisiniarfeqassaaq  sanna-



NASSUIAAT 
 Illoqarfiup ilaanut pilersaarut 4D3-1, Eqinga 

 

September  2006 Nuup Kommunea 8 

 

veqarlunilu. Illup quleriivini qullermi inissia-
liornissamut periarfissaqarpoq.  

Sumiiffiup ilaani immikkoortortaq 5 vandre-
hjemmimut, neriniartarfinnut, cafénut, saq-
qummersitsivinnut, kulturimullu tunngasunut 
allanut sumiiffimmi najugallit ataatsimoornis-
saannut sammisaqarnissaannullu ilapittuutaa-
sunut atugassanngortinneqarpoq. Illup qulerii-
vini qullermi inissialiornissamut periarfissa-
qarpoq.  

Sumiiffiup ilaani immikkoortortaq 6 sanaartor-
fiusanngilaq. Tamaani qaanniveqarsinnaavoq, 
siaasaaveqarsinnaalluni assigisaanillu peqar-
sinnaavoq. 

 

Angallanneq aqqusineeqqallu 

Illoqarfiup ilaani aqqusinikkut angallanneq qe-
terisaqarfik aqqusaarlugu kimmut Qarsup tu-
ngaanut aqquteqassaaq, taanna Nuup tungaa-
nut aqqutip pingaarnerup ilagaa. Aqqusinermi 
tassani bussit unittarfiat, nuannaariutinut 
umiatsialiviup qanittuani sananeqassaaq.  

 

Killiliussat Qinngutsinnilu angallanne-
rup pingaarnerup ilusaa 

Nuannaariartaatinut umiatsialivimmiit kangi-
mut qeterisaqarfiup tungaanut aqqusineeraqas-
sooq. Kujataata tungaani inissiaqarfimmut, 
4A4 Innartalik, aqqusineeraqassaaq. 

Pilersaarutinut allanut tunngassut 

Kommunimut pilersaarut 

Sumiiffik Kommunimut pilersaarut 1993-
2005-imi ilaanngimmat, Kommunimut piler-
saarummut illoqarfiup ilaanut pilersaarummut 
tapiliussaq nr. 35 sumiiffimmi killeqarfimmut 
4D3, nuannaariutinut umiatsialivik Eqinga, 
malitsigitinneqarpoq. Tapiliussaq illoqarfiup 
ilaanut pilersaarummut ilanngullugu suliari-
neqarpoq. 
Kommunimut pilersaarummut tapiliussaq nr. 
35 tassaavoq sumiiffimmut killiliussap 4D3-p 
sanaartorfiusussaannginneranik nalunaajaa-
soq, tamanna nuannaariutiunut umiatsialivius-
saaq, asiartarfiussaaq, umiatsivinnik qaqitsi-
sarfiussaaq asiartarfittullu atuuffinnut anner-
tuunut atorneqassalluni.  

Illoqarfiup ilaanut pilersaarutip 4D3-1-ip, 
Eqinga, akuerisap tamanut saqqummiunne-
qarneratigut illoqarfiup ilaanut pilersaarut 
4A1-1, Qinngorput, ulloq 27. november 2000-
imi akuerineqartoq atuutilersutullu tamanut 
ulloq 28. november 2001-imi saqqummiunne-
qartoq atorunnaarsinneqarpoq. 
 

Illoqarfiup ilaanut pilersaarusiassat. 

Illoqarfiup ilaanut pilersaarut 4B1-1 Nater-
naq                           

Pilersaarutip imaraa qiterisaqarfiup kujataa-
tungaani inuussutissarsiutinik ingerlatsiner-
mut atugassaq. Inuussutissarsiutinik ingerlat-
siveqarfik atorneqassooq ujaqqanik sequtseri-
vimmut, qiterisaqarfiullu sanaartorfigissarne-
qarneranut atatillugu allanik inissiivittut.  

Illoqarfiup ilaanut pilersaarut 4A5-1, Pingor-
suaq                  

Pilersaarutip imaraa ujaqqerivik nuannaariar-
taatinut umiatsialiviup kujammut kangiata 
tungaani qaqqap qaavaniittoq, qiterisaqarfik, 
inuussutissarsiutinik ingerlatsiveqarfik, nuan-
naariutillu umiatsialiviat sanaartorfigissarn-
eqalerpata tassanngaanniit ujaqqanik atugas-
sanik pilersorneqassapput. Kingusinnerusuk-
kut  tamaani illoqarfiup ilaanut pilersaarut 

taarserneqassooq 4A5-2 Pingorsuaq, naatsor-
suutigineqarpoq tamaani inissiat 300-t mis-
saaniittut inissaqarnissaat.  

Illoqarfiup ilaanut pilersaarut 4A4-1, Innar-
talik                        

Illoqarfiup ilaanut pilersaarummi pineqarpoq 
inissiaqarfik nuannaariutinut umiatsialiviup 
kujataata tungaaniittoq inissiat 300-t missaan-
nik inissialik.  

Aamma kujammut sineriak atuarlugu inis-
siaqarfissat suli 4-t pilersaarutaapput. Takuuk 
nunap assinga ilanngussaq 1.  
 

Teknikkikkut pilersuineq 

Kuuffissuit, erngup aqqutai sarfallu aqqutai 
nunap iluatigoortinneqassapput. 

Kiassarneq:  

Sumiiffimmi kiassaatit sarfatortut atorneqas-
sapput. Avatangiisimut mingutsitsisuunngitsut 
allallu taarsiullugit atorneqarsinnaapput soor-
lu seqernup kissarnera, nunap kissarnera il.il.  

Imeq:  

Sumiiffik sumiiffimmi imeqarfimmiit pisor-
tanit pigineqartumit imermik pilersorneqas-
saaq.  

Imikoorut:  

Sumiiffik kommunip kuffissuaataanut attavil-
erneqassaaq.  

 

Inatsisitigut sunniutai 

Inatsisitigut sunniutigigallagai 
Illoqarfiup ilaanut pilersaarummut siunner-
suut tamanut saqqummiunneqarpat, nunamin-
ertat, illut sanaartukkallu illoqarfiup ilaanut 
pilersaarummi siunnersuutigineqartut atorn-
eqaratillu sanaartorneqassanngillat, illoqarfiup 
ilaanut pilersaarummik siunnersuummut un-
ioqqutitsisumik.  

Inatsisitigut sunniutaagallartut illoqarfiup 
ilaanut pilersaarutip inaarutaasumik akuersis-
sutigineqarnissaata tungaanut atuupput – 
taamaakkaluartoq siunnersuutip saqqummi-
unneqaneraniit sivisunerpaamik ukiup ataatsip 
qaangiunissaata tungaanut.  
 

Akerliliissuteqarnissamut killiliussaq qaan-
giuppat akerliliisoqarsimanngippallu kom-
munalbestyrelsip akuersissutigisinnaavaa, 
nunaminertaq illoqarfiup ilaanut pilersaa-
rummut siunnersuummiittup atorneqalernis-
saa sanaartorfigineqarnissaaluunniit, tamanna 
atuineq sanaartornerluunniit illoqarfiup 
ilaanut pilersaarummut siunnersuummik un-
ioqqutitsinngippat.  

Inaarutaasumik inatsisitigut sunniutit 
Illoqarfiup ilaanut pilersaarut kommunimullu 
pilersaarummut tapiliussaq inaarutaasumik 
akuersissutigineqarpata tamanullu saqqummi-
unneqarpata atuuttussatut, nunaminertat, illut 
sanaartukkallu illoqarfiup ilaanut pilersaa-
rummi siunnersuutigineqartut atorneqaratillu 
sanaartorneqassanngillat illoqarfiup ilaanut 
pilersaarummi aalajangersakkannut naaper-
tuutinngitsumik. 

Immikkut pissutsit atuutsillugit annikitsumik 
allannguilaarnissat immikkut akuersis-
sutigigineqarsinnaapput. Annertuumik al-
lannguuteqartitsinissat pissappata, pisariaqar-
poq nutaamik illoqarfiup ilaanut pilersaaru-
siornissaq.  

Illoqarfiup ilaanut pilersaarutip immini nassa-
tarissanngilaa, nunaminertat, illut sanaartuk-
kallu pilersaarummiittut pinngitsoorani pil-
ersinneqarnissaat.  

Nunaminertat, illut sanaartukkallu inatsisinik 
unioqqutitsinani ullumikkut atorneqarnerat 
nangittumik ingerlaannassooq. Tamanna 
ilaatigut ima isumaqarpoq nunaminertat, illut 
sanaartukkallu inatsisinik unioqqutitsinani 
ullumikkut atorneqarnerat nangittumik pisin-
naasoq, kisianni akerlianik illunik allanngor-
titsinerit nutaanillu sanaartornerit inatsisinik 
unioqqutitsissumik pissanngillat.  

Oqallisigineqarnera akuersis-
sutigineqarneralu.  

Illoqarfiup ilaanut pilersaarutissatut siunner-
suut 4D3-1, Eqinga, tamanut oqallisis-
sanngorlugu saqqummiunneqarpoq piffissami 
ulloq 14. juunimiit ulloq 9. aggustip 2006-ip 
tungaanut. 

Tusarniaanerup nalaani siunnersuut pillugu 
oqaaseqaatit akerliliissutillu ataasiakkaat ti-
guneqarput. 

Illoqarfiup ilaanut pilersaarut 4D3-1, Eqinga, 
kommunimut pilersaarummut tapiliussartalik 
nr. 35-mik kommunalbestyrelsimit ulloq 25. 
septembari 2006-imi suliarineqarpoq akuer-
sissutigineqarlunilu, pilersaarutissatut siun-
nersuut tamanut saqqummiunneqarneranut 
sanilliullugu imaattunik allannguuteqartil-
lugu: 

1. Umiatsianut inissat 25-t inuussutissar-
siutigalugu aalisartunut piniartunullu 
atugassanngortinneqassapput. 

2. Immikkoortortami 4-mi innaallagis-
samut sakkortusaavissaq nunaminer-
tassalerneqassaaq. 

3. Pilersaarutip suliarineqarneratigut al-
lannguutit annikitsut suliarineqassap-
put.  

 

Kommunimut pilersaarummut tapiliussaq nr. 
35 Naalakkersuisunit ulloq 31.5 2007-imi 
akuersissutigineqarpoq. 

KOMMUNIMUT PILERSAA-
RUMMUT TAPILIUSSAQ NR. 35 
Sumiiffimmut killiliussaq 4D3 Nuannaari-
utinut umiatsialivik Eqinga. 

Nassuiaat 
Kommunimut pilersaarutip Nuuk 1993-2005 
taamaallaat imaraa illoqarfiup immikkoortor-
taata nutaap pilersaarusiorneqarnerani siunni-
unneqartut, taamaattumik pisariaqarpoq sumi-
iffimmi pilersitsiortornerup pinnginnerani 
kommunimut pilersaarummut tapiliussamik 
akuersissuteqarnissaq. 

Siunertaq 

Kommunimut pilersaarummut tapiliussap nr. 
35-p siunertaraa, killiliussami 4D3-mi, Nuan-
naariutinut umiatsialivik Eqinga, pilersaarutip 
tunngavissinnissaa, taamaalilluni qulakkeern-
eqassammat sumiiffiup nuannaariutinut 
umiatsialivimmut, asiartarfittut sanaartor-
fiusussaanngitsutullu atorneqarnissaa.  

Pilersaarusiorfik 

Kommunimut pilersaarummut tapiliussami nr. 
35-mi pineqarput ilanngussami 1-imi killiler-
sorlugit takutinneqartut. 

Killiliussaq 4D3-p nunataa katillugu 6,2 ha-
tut annertutigaaq.  

Pilersaarutinut allanut tunngasut 

Kommunimut pilersaarut 
Nuannnaariutinut umiatsialivik nutaaq kom-
munimut pilersaarummi aalajangersakkanut 
ilaanngilaq. Tamanna pilersaarummi pingaar-
nertut ilutsimi siunissami illoqarfiup alliartor-
tinneqaranut atugassaavoq, kisianni ersaris-
sumik aalajangersaavigineqarani.  

 

Aalajangersakkat atuuttut 

Taamaattumik Kommunimut pilersaarut Nuuk 
1993-2005 killiliussaq 4, Qinngorput makku-
ninnga tunngaviusumik aalajangersaavigine-
qarsimavoq:  

Pilersaarummi siunniussat  

Illoqarfiup ilaa Qinngorput pingaarnertut ilut-
simi tassaavoq siunissami illoqarfiup alliartor-
fissaatut taaneqartoq. Tamanna inissiaqarfin-
nik ammasunik pukkitsunik, imminut qanittu-
nik pukkitsunillu sanaartorfissiaavoq aamma-
lu illoqarfiup immikkoortortaata qiterisaqar-
fiatut umiatsialiveqarfissatullu atugassaalluni.  

Illoqarfiup immikoortortaa nutaaq naammas-
sillugu sanaartorfigineqareerpat inissiat 
1.700-t missaaniissangatinneqarput tassalu 
inuit 4.000-t missaaniittut amerlaqataat. Nu-
nap inissialiorfissap angisuujunerata pissusis-
samissoortunngortippaa sumiiffimmi sanaar-
tornerup immikkoortukkuutaarlugu alliartor-
tinnissaa.  

Sumiiffimmulli misissueqqaarnerit pereersut 
inernerisa, illoqarfiup immikkoortortaata qa-
noq sanaartorfigineqarnissaanut ilusilersornis-
saanullu naammaattumik aalajangersaavigi-
neqarnissaat tunngavissinngilaat. Taamaattu-
mik tamatuma tungaatigut malittarisassat, 
misissueqqaarnerit inaarutaasut inerneri pigi-
neqalerpata kommunimut pilersaarummi tapi-
liussami aalajangersaavigineqassapput.   

Tamanna pissutigalugu Kommunimut piler-
saarummi taamaallaat misissueqqaarnerup 
naammassillugu ingerlanneqarnissaanut tun-
ngavilersuisuusut, tunngaviusumik ilitsersuu-
tit aalajangersaavigineqarput.  

Tamaani angallannikkut aqquteqassooq ilaati-
gut kitaata tungaatigut nutaamik aqqusiner-
mik pingaarnermik Aqisseqarajuumi putor-
sualiorluni aqqutaalersussamik sanaartornik-
kut ilaatigullu aamma avannaata tungaatigut 
Aqisseqarajuup kangia´tunginnguatigut mit-
tarfimmut aqqutip kujammut tallineqarnerati-

gut aqqusinermit nutaamit kangimut-
kimmoortumit napinilimmik. Taamaaliornik-
kut illoqarfiup immikkoortortaaniit nutaamiit, 
illoqarfiup ilaanut allamut aqqusinikkut a-
ngallanneq isumannaatsutut isigineqarpoq. 
Illoqarfiup alliartorfiata iluani aqqusineq sa-
pinngisamik tiffasissumiissooq, tassa ima 
paasillugu immap tungaaniit ilorpasinnerullu-
ni.  

Umiatsialivik qiterisaqarfillu illoqarfiup qeq-
qanut inissinneqassapput immikkoortoq 1-tut.  

Illoqarfiup immikkoortortaa akunnilerneqar-
tassaaq immikkoortunik sanaartorfiunngitsu-
nik, taamaasilluni nunap sineriammut qanittup 
nunanullu ilorpasinnerusup sanaartorfiunngit-
sup atasuunerat qulakkeerneqassalluni.   

Tamanna 68.90 ha.-tut annertussuseqarpoq. 

Avatangiisitigut piumasaqaatit immikkullu 
ittumik aalajangersaavigineqartut 

Innaallagissap aqqutaasa eqqaanni isuman-
naallisaanermut killeqarfittut aalajangersakkat 
ataqqineqassapput. 

Mittarfiup eqqaani isikkivimmut tunngasunut 
aalajangersakkat ataqqineqassapput. Tamaani 
illuliortiternermi sanaartornermilu mittarfim-
mut atatillugu nipiliornermut tunngasutigut 
malittarisassat ataqqineqassapput. Nunami-
nertat mittarfimmi nipiliorfiup iluaniittut (mit-
tarfimmiit 700 miiterit iluanni) siunertanut 
nipiliorfimmiitussaanngitsunut atorneqas-
sanngillat, tamakkununnga ilaapput inissiat.  

Imeqarfiup killeqarfiinut aalangersakkat ataq-
qineqassapput. Killeqarfinni pineqarput sa-
naartukkat sammisallu imermik mingutsitsi-
sinnaasut inerteqqutaanerat. 

Siunissami aalajangersagassat 
Siunertat ataatsimoortut  ILLOQARFIUP ILAA QINNGORPUT  

SUMIIFFIK 4D3 – EQINGA 
Pissutsit atuuttut Uani pineqarpoq nunaminertaq kuup akuata kujataata tungaaniittoq 

qiterisaqarfimmut 4C1 aammalu inissiaqarfimmut 4A4 kangimut 
kujamullu killittoq.  

Tamanna 6,2 ha. missaani annertussuseqarpoq. 

Pingaarnertut ilusaa  Pingaarnertut ilutsimi tamanna sanaartorfiusussaanngitsutut asiar-
tarfittullu angisuutut atugassanngortitaavoq. 

Illoqarfiup ilaanut pilersaarusior-
nermi aalajangersakkat. 
 

Nunaminertat atorneqarnerat 

 

 

 

 

 

 

 

 

Inissaqassusaa  

Sanaartorneq 

 

 

Illoqarfimmik nutarterineq isateri-
nerlu 

Eriagisariallit 

Nunaminertat sanaartorfigeqqu-
saanngisut nunallu ilusaa 

 

Angallannermut sanaartukkat tek-
nikkikkullu sanaartukkat 

 

 

Avatangiisinut piumasaqaatit im-
mikkullu ittumik killeqarfiit 

Immikkoortukkuutaamik sanaar-
torneq 

Illoqarfiup ilaanut pilersaarusiornermi aalajangersakkat nalinginnaat 
atuupput. Tamakku saniatigut makku aalajangersarneqarput: 

Tamassuma atorneqarnissaa ima aalajangersarneqarpoq, sanaar-
torfiusussaanngitsoq, asiartarfik angisooq, nuannaariutinut umiatsia-
livik, aalisakkanik tuniniaanermi talittarfik, immakkut ikaartaatinut 
talittarfik, takornarissallu angallataasa talittarfiat assigisaanullu talit-
tarfik.    

Immami puttasuliisoqarsinnaavoq.  

Umiatsiaaqqanut sunngiffimmilu angallatinut umiatsialiviup pilersin-
neqarneranut atatillugu nunami tamakkununnga atugassat pilersin-
neqarsinnaapput suliffeqarfiit soorlu neriniartarfiit, café-t, imarsior-
nermut atortunik nioqquteqarfiit ilanngullugit kiisalu vandrehjem. 

Suliffeqarfinnut atasunik inissialiortoqarsinnaavoq.  

Tamaani tankeqarfimmik pilersitsisoqarsinnaavoq immakkut angala-
sut orsersortarfissaannik.  

Immikkut ittunik piumasaqaateqanngilaq. 

Nutaamik sanaartortoqassappat tamanna pitinnagu illoqarfiup ilaa-
nut pilersaarummi aalajangersaavigineqassaaq.  

Sanaartukkat qummut quleriit sisamat angullugit sanaartorneqarsin-
naapput.  

Immikkut ittunik piumasaqaateqanngilaq.  

Immikkut ittunik piumasaqaateqanngilaq. 

Sinerissami nunaminertat nunaminertallu allat sanaartorfiunngitsut 
allanngortinneqarnissaat illoqarfiup ilaanut pilersaarummi aalaja-
ngersaavigineqassapput. 
Nunaminertat sanaartorfiunngitsut torersuussapput. 

Aqqusinermut appakkaaffeqassaaq 4C1 – Pisissianiit. Aqqusineeq-
qat imminnut atasut illoqafiup ilaani sumiiffinnik ataasiakkaanik ata-
lersitsisut qulakkerneqassapput. 

Sanaartukkat tamarmik kiassaateqarfinnut pisortallu pilersuutaannut 
attavilerneqartussaatitaapput. 

Immikkut ittumik piumasaqaateqanngilaq 

Immikkut ittumik piumasaqaateqanngilaq. 

AALAJANGERSAKKAT 
Kommunalbestyrelsip matumuuna Nunami-
nertat atorneqarnerat pillugu Inatsisartut peq-
qussutaat nr. 6, 19. december 1986-imeersoq 
naapertorlugu, nunaminertat atorneqarnerat 
pilersaarusiorneqartarnerallu pillugu Inatsisar-
tut peqqussutaatigut nr. 17, 30. oktober 1992-
imeersukkut allanngortinneqartoq naapertor-
lugu aammalu nunaminertat atorneqarnerat 
pilersaarusiornerallu pillugu Nalunaarummi 
nr. 23, 18. november 1992-imeersumi kingu-
sinnerusukkut allanngortinneqartoq naapertor-
lugu makku aalajangersaavigai  

 

§1  Illoqarfiup ilaanut pilersaarutip siu-
nertaa 

1.1 Illoqarfiup ilaanut pilersaarutip siuner-
taraa: 

qulakkiissaallugu umiatsialiviup min-
nerpaamik umiatsianut 200-nut inissal-
lip sanaartorneqarnissaa.  

aalajangersaavigissallugu klubbeqar-
fiit, tankeqarfiup, neriniartarfiit il.il. 
inissiffissaat.  

sumiiffimmi niuertarfeqarfiup tungaa-
nut tamassumalu eqqaani inissiaqarfiup 
tungaanut aqqusineeqqanik peqarnissaa 
qulakkiissallugu. 

qulakkiissallugu utaqqisaasumik kuf-
fissuarnik pilersuinissamut periarfissa-
qarnissaq. 

§ 2 Illoqarfiup ilaanut pilersaarusiorfik  

2.1 Illoqarfiup ilaanut pilersaarusiorfik 
Ilanngusami 1-imi takuneqarsinnaasutut 
killeqarfeqarpoq immikkoortukkuutaa-
nullu arfinilinnut agguataagaalluni.   

2.2 Pilersaarusiorfik 6.2 ha. missaanni an-
nertussuseqarpoq. 

§ 3 Atorneqarnissaa 

3.1 Illoqarfiup ilaanut pilersaarusiorfik aa-
lajangersaavigineqarpoq nuannaariuti-

nut umiatsialiveqarfimmut, klubbinut, 
tankeqarfimmut, kioskinut, neriniartarf-
finnut, vandrehjemmimut, aalisakkanik 
assigisaaniillu tuniniaasunut talittar-
fimmut aammalu asiartarfimmik sanaar-
torfiunngitsumut atugassanngorlugu.  

3.2 Immikkoortortaq 1 atugassanngortinne-
qassaaq nuannaariutinut umiatsialivim-
mut, minnerpaamik umiatsianut 200-nut 
inissalimmut,  klubbimut, sannavimmut, 
biilit uninngasarfiinut assigisaannullu 
sanaartorfittut.  

3.3 Umiatsianut talittarfiit 25-t inuussutis-
sarsiutigalugu piniartunut aalisartunullu 
atugassanngortinneqassapput.  

3.4 Immikkoortortaq 2 atugassanngortinne-
qassaaq imarsiortunut tankeqarfimmut, 
kioskimut, biilit uninngasarfiinut utaq-
qiisaasumillu kuuffissuarnik sanaartor-
fittut.  

3.5 Immikkoortortaq 3 atugassanngortinne-
qassaaq takornariat, immakkut ikaartaa-
tit, aalisakkanik tuniniaasut tamakku-
nunngalu assingusunik sulialinnut tali-
tarfissamut.  

3.6 Immikkoortortaq 4 atugassanngortinne-
qassaaq sunngiffimmi peqatigiiffinnut, 
imarsionermullu tunngasunik pisiniar-
finnut. Illup quleriivini qullermi inissia-
liortoqarsinnaavoq. Innaallagissamut 
sakkortusaavissamut nunaminertassalii-
soqassaaq. 

3.7 Immikkoortortaq 5 atugassanngortinne-
qassaaq neriniartarfinnik, cafénik, van-
drehjemimik, saqqummersitsivinnik al-
lanullu kulturimut tunngasunik atorne-
qartussanik sanaartornermut. Illup qule-
riivini qullermi inissialiortoqarsinnaa-
voq. 

3.8 Immikkoortortaq 6 atugassanngortinne-
qassaaq asiartarfittut sanaartorfigineqar-
tussaanngitsutut, tamaani qaannivilior-
toqarsinnaavoq, siaasaasiviliortoqarsin-
naavoq imaluunnit tammakununnga as-
singusunik pilersitsisoqarsinnaalluni.  

§ 4 Aqqusinernut aqqusineeqqanullu 
tunngasut 

4.1 Aqquserngit imatut silissusillit aqqu-
sinniarineqassapput:  

Sumiiffimmi aqquserngit  type A                                   
Biilerfissaq 5.5 m.     

    

   

4.6 Uninngasarfinnut killeqarfiit ilanngus-
sami 3-mi takuneqarsinnaasut aqqu-
sinniorfigineqarsinnaapput biilinullu 
uninngasarfiliorfigineqarsinnaallutik. 
Aamma sanaartorfissiat iluini biilinut 
uninngasarfiliortoqarsinnaavoq. Biili-
nut uninngasarfiit sanaartorneqassap-
put Nuup Kommunea isumasioqatiga-
lugu. Sumiiffimmi aqquserngit type B                                    

Biilerfissaq 6,5 m.                                  
Pisuinnaat aqqutaat 2 m.                                

4.2 Illut aqquserngup qeqqaniit uuttorlu-
gut minnerpaamik ima ungasitsigisu-
miissapput: 

Sumiiffimmi aqqusinerni type A: 8 m  

Sumiiffimmi aqqusinerni type B: 10 m.  

 Sumiiffimmi aqqusinerni type C: 20m.   

 Aqqusineeqqani: 4.5 m. 

4.3 Immikkoortortat tungaannut aqqute-
qassooq tunngaviatigut ilanngussaq 2-
mi takutinneqartutuut.  

4.4 Biilinut uninngasarfiit imatut amer-
latigisut sanaartorneqassapput: 

Nuannaariutinut umiatsialivimmi inis-
saq ataasiugaangat uninngasarfik 1/3-
tut angissusilik. 

Nuannaariutinut talittarfik: nuannaari-
utinut talittarfimmi inissamut ataat-
simut inissap 1/3-ia. 

Imarsiortunut orsersortarfik: Minner-
paamik uninngasarfiit marluk tankbiil-
inullu issaq. 

Neriniartarfiit, caféet, klubbeqarfiit, 
vandrehjemmi assigisaanullu 50 m2 

imut uninngasarfik ataaseq. 

Inissianut 50 m2-t inorlugit atsigisunut 
uninngasarfik ½ . 

Inissianut 50 m2-tut atsigisunut anner-
nullu uninngasarfik ataaseq. 

4.5 Nuannaariutinut umiatsialiveqarfimmi 
biilinut uninngasarfik ukiumi puttasu-
nik umiatsinillu qaqitsivittut atorne-
qarsinnaavoq.  

4.7 Talittarfeqarfik sapusiarlu tamanit 
tikinneqarsinnaassapput. Puttasuliat 
parnaarneqarsinnaapput.  

§ 5 Sanaartukkat initussusaat inissisima-
nerallu 

5.1 Sanaartorfissiat katillugit 10-upput. 
Sanaartorfissiat normui ilanngussami 
3-mi allassimapput. 

5.2 Sanaartukkat taamaallaat sanaartorfi-
siat iluini ilanngusami 3-mi takuneqar-
sinnaasuni sanaartorneqarsinnaapput. 

5.3 Sanaartorfissiani 3-mi 4-milu sanaar-
tukkat annerpaamik 75 %-ussapput. 

5.4 Sanaartukkat sanaartorfissiani 1, 2 
aamma 6-imi sanaartukkat annerpaa-
mik 100 %-ussapput. 

5.5 Sanaartukkat sanaartorfissiani 7, 8, 9 
aamma 10-mi annerpaamik 200%-
ussapput. 

5.6 Sanaartukkat sanaartorfissiani 5-imi 
aamma 7-imi saavinut killingi ilan-
ngussaq 3-mi takutinneqartutuut sa-
naartorneqassapput.  

5.7 Sanaartorfissiaq 1 aalisakkanik tunio-
raavimmik, takornarianut allaffeqar-
fimmik, immakkut ikaartaatinut utaq-
qisarfimmik assingusunilluunniit sa-
naartorfissiaavoq. Sanaartorfissiaq 
immikkoortukkuutaanngorlugu alliar-
tortikkiartuaarlugu sanaartorneqarsin-
naavoq ilanngussaq 3-mi takutinneqar-
tutuut. Sanaartukkat uuttuut kote 12 
qummut qaangersimassanngilaat.  

5.8 Sanaartorfissiaq 2 pumpeqarfissamik 
imaluunniit innaallagissamik siammar-

terivimmut teknikkikkulluunniit piler-
suinermi atortunik allanik sanaartorfis-
siaavoq. Sanaartugaq uuttuut kote 10 
qummut qaangersimassanngilaa. 

5.9 Sanaartorfissiaq 3 imarsiortunut orser-
sortarfimmik, kioskimik assigisaannil-
lu sanaartorfissiaavoq. Sanaartukkat 
uuttuut kote 10 qummut qaangersi-
massanngilaat. 

5.10 Sanaartorfissiaq 4 klubbinik, sanna-
vinnik assingusunillu nuannaariutinul-
lu umiatsialivimmut tunngassutillinik 
sanaartorfissiaaneruvoq. Sanaartukkat  
uuttuut kote 10 qummut qaangersi-
massanngilaat. 

5.11 Sanaartorfissiaq 5 sunngiffimmi peqa-
tigiiffinnik, imarsiornermut tunngasu-
nik pisiniarfimmik, sannavimmik as-
singusunillu sanaartorfissiaavoq. Illup 
qummut quleriviini qullermi inissia-
liortoqarsinnaavoq. Sanaartorfissiaq 
immikkoortukkuutaatut alliartortikiar-
tuaarlugu  ilanngussaq 3-mi takutinne-
qartutuut sanaartorneqarsinnaavoq. 
Sanaartukkat  uuttuut kote 15 qummut 
qaangersimassanngilaat. 

5.12 Sanaartorfissiaq 6 innaallagissamut 
sakkortusaavissamut assigisaannullu 
nunaminertassanngortinneqassaaq. sa-
naartukkat uuttuut kote 15 qummut 
qaangersimassanngilaat. 

5.13 Sanaartorfissiaq 7 sunngiffimmi peqa-
tigiiffinnik, imarsiornermut tunngasu-
nik pisiniarfimmik sannavimmik as-
singusunillu sanaartorfissiaavoq. Illup 
qummut quleriviini qullermi inissia-
liortoqarsinnaavoq. Sanaartorfissiaq 
immikkoortukkuutaatut alliartortikiar-
tuaarlugu  ilanngussaq 3-mi takutinne-
qartutuut sanaartorneqarsinnaavoq. 
Sanaartukkat uuttuut kote 16 qummut 
qaangersimassanngilaat. 

5.14 Sanaartorfissiaq 8 vandrehjemmimmik 
cafémik, saqqummersitsivimmik kul-
turimulluunniit tunngasunut allanut 
atugassanik sanaartorfissiaavoq. Illup 
qummut quleriviini qullermi inissia-

liortoqarsinnaavoq. Sanaartukkat uut-
tuut kote 20 qummut qaangersimas-
sanngilaat. 

5.15 Sanaartorfissiat 9 aamma 10 vandre-
hjemmimmik, neriniartarfimmik, ca-
fémik, saqqummersitsivimmik kultu-
rimulluunniit tunngasunut siunertanut 
allanut atugassanik sanaartorfissiaa-
voq. Illup qummut quleriviini qullermi  
inissialiortoqarsinnaavoq. Sanaartuk-
kat uuttuut kote 28 qummut qaanger-
simassanngilaat. 

§ 6 Sanaartukkat silatimikkut isikkuat  

6.1 Sanaartukkat qaliaat 7- 25º -itut sivi-
nganeqassapput qernertunik pappialar-
sualersugaassallutik. Qaliaasa silaataa-
tigut aneerasaartarfiliortoqarsinnaavoq.  

6.2 Illut silatimikkut qalipaataat sakkortuu-
jussanngillat. 

6.3 Illut silataat assiaqusersugaassanngillat. 
Peertakkanik ungaluusalersorneqarnis-
saat akuerineqarsinnaavoq. 

6.4 Klubbit, pinisiniarfiit assigisaallu tama-
nit atorneqartut innarluutilinnut iserfigi-
neqarsinnaasunngorlugit sanaartorne-
qassapput.  

6.5 Skiltit illut silataannut tulluartuussap-
put, illup tamarmi isikkuanut naleqqu-
tuullutik.  

6.6 Silaannarissarfiit assigisaallu illumut 
atasuullutik illup isikkuanut tulluartuus-
sapput.  

§ 7  Teknikkimut sanaartukkat 

7.1 Teknikkikkut pilersuinermi atortut soor-
lu kuuffissuit, sarfap erngullu aqqutai 
nunap iluatigoortinneqassapput.  

7.2 Imeq nunap qaavaniittoq, qaliat qaavini 
imeq ilanngullugu, pisortanit pigineqar-
tutigut kuuffissuartigut kuuttussanngor-
tinneqassooq, illuni sanilerisani, aqqu-
sinerni nunaminertanilu sanaartorfiun-
ngitsuni akornutaaleqqunagu.  

7.3 Imikoorut kuuffissuartigut pisortanit 
pigineqartutigut kuutsinneqassaaq.  

7.4 Sanaartukkat sarfamut atasunik kiassaa-
sersugaassapput. Taarsiullugu avata-
ngiisinut mingutsitsinngitsunik kiassar-
neqarsinnaapput.  

7.5 Sanaartukkat tamarmik pisortat pigi-
saannut kuuffissuarnut imermillu piler-
suinermut attaveqassapput.  

7.6 Puttasuliani qaammaqqusersuutit taar-
toornartuussanngillat allatulluunniit eq-
qaamiunut akornusersuutaannginnissaat 
qulakkeerneqassaaq.  

§ 8 Nunaminertat sanaartorfiunngitsut 

8.1 Nunaminertat sanaartorfiunngitsut su-
nilluunniit sivisuumik inissiivittut ator-
neqassanngillat. 

8.2 Sanaartukkat ataasiakkaat sanaartorfis-
saannik nunaminertanik atugassiinernut 
atatillugu, sanaartukkat eqqaanni nunap 
qanoq suliarineqarniarnera pillugu su-
kumiisumik nassuiaasersuisoqatassooq, 
tamassumunnga ilanngullugu sanaar-
tukkap tungaanut isaariaq, eqqaaviit 
sumut inissinneqarnissaat assigissaallu 
ilanngullugit.  

8.3 Nunagissaanermi sanaartornermilu nuna 
sapinngisamik mianerineqassooq. Nuna 
innarligaq iluarsaanneqassaaq, qaartite-
risoqarsimappat assartuinermiluunniit 
ujaqqat siammarsimasut piiarneqassap-
put.  

8.4 Qaarsup akua silt (marrannguuttartoq) 
nunamiitinneqassanngilaq erngertumillu 
inissinneqarfissaanukaanneqartassaaq. 

8.5 Assaanermut atatillugu silt sivikitsuin-
narmik uninngatinneqarsinnaavoq taa-
matullu pisoqassatillugu allequtserne-
qassaaq fibertex-imik assigisaannil-
luunniit nunamut seerisinnaajunnaarlu-
gu aamma anorimit masammillu siam-
martinneqassanani. 

8.6 Kuup eqqaani nuna sanaartorfigeqqu-
saanngitsoq asiartarfik sanaartornerup 

nalaani innarlerneqassanngilaq. Nuna 
assatakoqassanngilaq allanilluunniit 
qaavaniittoqassanngilaq, nunamut naa-
sunullu ajoqutaasinnaasunik peqassan-
nani.  

§ 9 Sanaartukkat nutaat atorneqalernis-
saannut piumasaqaatit 

9.1 Sanaartukkat nutaat atorneqalersin-
naanngillat biilinut uninngasarfiit piu-
masaqaatigineqartutuut pilersinneqar-
tinnagit.  

9.2 Sanaartukkat nutaat atorneqalersin-
naanngillat sarfamut atasunik kiassaa-
sersorneqartigatik imaluunniit avata-
ngiisinut mingutsitsisuunngitsunik alla-
tut kiassaasersorneqartigatik.  

§ 10 Illoqarfiup ilaanut pilersaarutit ato-
runnaarsinneqarnerat 

10.1 Illoqarfiup ilaanut pilersaarutip 4D3-1-
ip, Eqinga, akuersissutigineqartutut ta-
manut saqqummiunneqarneratigut, Illo-
qarfiup ilaanut pilersaarut 4A1-1, Qin-
ngorput, 27. november 2000-imi akuer-
sissutigineqarluni tamanut saqqum-
miunneqartoq, 28. november 2001-illu 
tungaanut atuutsinneqartoq atorunnaar-
sinneqarpoq. 

